ՀԻՄՆԱՎՈՐՈՒՄ

«ՈՐՊԵՍ ՆՎԻՐԱՏՎՈՒԹՅՈՒՆ ԱՆՇԱՐԺ ԳՈՒՅՔ ԸՆԴՈՒՆԵԼՈՒ, ԱՆՇԱՐԺ ԳՈՒՅՔԵՐ ԱՄՐԱՑՆԵԼՈՒ ԵՎ  ԱՆՇԱՐԺ ԳՈՒՅՔ ՆՎԻՐԵԼՈՒ ՄԱՍԻՆ»
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Հայաստանի Հանրապետության հարավ-արևելյան սահմանների պաշտպանության ամրապնդման նպատակով ՀՀ ազգային անվտանգության ծառայությանը (այսուհետ` Ծառայություն) Կապան համայնքի Ագարակ բնակավայրում ամրացվել է 0.5 հեկտար հողամաս: Ծառայության գործունեությամբ պայմանավորված՝ անհրաժեշտություն է առաջացել փոփոխել Ծառայությանն անհրաժեշտ հողամասի տեղադիրքը, որի նպատակով 2023 թվականին Ծառայության կողմից առաջարկվել է հատկացնել նոր հողամաս: Առաջարկվող հողամասից 0.4784 հեկտարը համայնքային սեփականություն է, իսկ 0.5545 հեկտարը՝ պետական սեփականություն:
[bookmark: _GoBack]          Նախագծի ընդունման անհրաժեշտությունը պայմանավորված է Հայաստանի Հանրապետության հարավ-արևելյան սահմանների պաշտպանության ամրապնդմամբ։ Որոշման նախագծի ընդունման արդյունքում Հայաստանի Հանրապետությունը կընդունի Կապան համայնքի կողմից նվիրված 0.4784 հեկտար հողամասը և այն պետական սեփականություն հանդիսացող 0.5545 հեկտար հողամասի հետ համատեղ  կամրացվի  Ծառայությանը, ինչպես նաև Ծառայությանը նախկինում ամրացված 0.5 հեկտար հողամասը հետ կվերադարձվի Կապան համայնքին։
Ծառայությանն ամրացվող հողամասերի տեղադիրքը առաջարկվել է  Ծառայության կողմից։
Որոշման նախագծի ընդունմամբ Ծառայության նախանշված գործառույթները կհամապատասխանեցվեն ՀՀ գործող օրենսդրությանը։
Սույն նախագիծը մշակվել է ՀՀ Սյունիքի մարզպետի աշխատակազմի և ՀՀ ՏԿԵՆ պետական գույքի կառավարման կոմիտեի կողմից։
ՀՀ կառավարության 2021-2026թթ. ծրագրի 1-ին կետով հաստատվել է «Ազգային անվտանգության մարմինների կայուն համակարգը» ենթաբաժինը, համաձայն որի՝ անհրաժեշտ է իրականացնել սահմանապահ ստորաբաժանումների տեղակայման վայրերի կառուցման և արդիականացման աշխատանքներ: ՀՀ կառավարության որոշման սույն նախագիծը բխում է ՀՀ կառավարության 2021-2026թթ. ծրագրի պահանջներից։
«Որպես նվիրատվություն անշարժ գույք ընդունելու, անշարժ գույքեր ամրացնելու և անշարժ գույք նվիրելու մասին» ՀՀ կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:
 «Որպես նվիրատվություն անշարժ գույք ընդունելու, անշարժ գույքեր ամրացնելու և անշարժ գույք նվիրելու մասին» ՀՀ կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:
             





